
Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 

Хууль зүйн байнгын хорооны 2016 оны 7 дугаар 

сарын 21-ны өдөр /Пүрэв гараг/-ийн  
хуралдааны гар тэмдэглэл

Улсын Их Хурлын гишүүн Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан  19 цаг 35 минутад Төрийн ордны “В” танхимд эхлэв. 

Чөлөөтэй: Б.Пүрэвдорж;


Тасалсан: Б.Бат-Эрдэнэ, Л.Болд, Д.Ганболд, Б.Дэлгэрсайхан, Б.Чойжилсүрэн;

Нэг. Байнгын хорооны даргыг томилох тухай асуудал

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, референт В.Баасанхүү нар байлцав.

Байнгын хорооны даргыг томилуулах тухай Улсын Их Хурал дахь Монгол ардын намын бүлгийн саналыг Улсын Их Хурлын дэд дарга Ц.Нямдорж танилцуулав. 

Танилцуулгатай холбогдуулан Улсын Их Хурлын гишүүдээс асуулт гараагүй болно. 


Улсын Их Хурлын гишүүн Ж.Батзандан үг хэлэв.


Ц.Нямдорж: - Хууль зүйн байнгын хорооны даргад Улсын Их Хурлын гишүүн Ш.Раднаасэдийн нэрийг дэвшүүлэх саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

 0


Бүгд:


12


100 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Ц.Мөнх-Оргил Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 10 минут үргэлжилж, 19цаг 45 минутад өндөрлөв.

Тэмдэглэлтэй танилцсан: 

ХУУЛЬ ЗҮЙН БАЙНГЫН ХОРООНЫ 


ХУРАЛДААН ДАРГАЛАГЧ,


УЛСЫН ИХ ХУРЛЫН ГИШҮҮН



Ц.НЯМДОРЖ

Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






П.МЯДАГМАА
Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 
Хууль зүйн байнгын хорооны 2016 оны 7 дугаар 

сарын 21-ний өдөр /Пүрэв гараг/-ийн  
хуралдааны дэлгэрэнгүй тэмдэглэл

Ц.Нямдорж: -Хууль зүйн байнгын хорооны хуралдаан эхэлж байна. Нэг асуудал хэлэлцэх товтой байна. Байнгын хорооны даргад нэр дэвшүүлэх асуудал байна. 

Хэлэлцэх асуудлаа тогтчих уу. Тогтчихлоо. Хууль зүйн байнгын хорооны даргад Ардын намын бүлэг дээр ярилцсаны дагуу Раднаасэд гишүүнийг дэвшүүлж байна олонхийн бүлгээс. Хууль зүйн яам, Засгийн газарт референт, Ерөнхийлөгчийн зөвлөх, Ардын намын Ерөнхий нарийн бичгийн даргын зөвлөх, Мэргэжлийн хяналтын газрын дарга зэрэг албан тушаал хашиж байгаад сая Их Хурлын гишүүнээр сонгогдсон ийм гишүүн. Хуульчийн мэргэжилтэй. Мэргэжлээрээ нэлээд хэдэн жил ажиллаж Хууль зүйн байнгын хороог удирдаад явах чадвартай болсон ийм гишүүн байна. Энэ саналыг дэмжиж өгөхийг хүсэж байна. Танилцуулгатай холбогдуулан асуулт асуух гишүүн байна уу. 

Батзандан гишүүн. 

Ж.Батзандан: -Хууль зүйн байнгын хорооны даргад Ардын намын бүлэг Раднаасэд гэж залуу хуульчийг нэр дэвшүүлж байна. Тэгэхээр хууль ч мэргэжилтэй, мэргэжлийн туршлагатай залуу хүнийг нэр дэвшүүлж байгаа явдалд бас талархаж дэмжиж байгаагаа илэрхийлье. Хууль зүйн байнгын хорооны даргын хувьд ямар ямар асуудлууд дээр анхаарах ёстой вэ гэдгийг бас Улсын Их Хурлын гишүүний хувьд бас захья. 

Нэгдүгээрт Байнгын хороо гэдэг бол Засгийн газрын хуулийн хэлтэс биш гэдгийг манай Раднаасэд дарга маш сайн ойлгож ажиллаарай. Яамдын сайд, салбарын байгууллагуудынхаа үйл ажиллагаанд хяналтаа тавьж хуулийн хэрэгжилтийг чанд хангуулж ажиллах үүрэг бол манай Байнгын хорооны Улсын Их Хурлын үндсэн ажил байгаа. Өмнөх Засгийн газар, өмнөх Улсын Их Хурлын үед нэг нам олонх болохоороо сайдын туслах шиг Байнгын хорооны дарга нь ажиллаад эхэлдэг. Засгийн газрын салбарын байгууллага шиг Улсын Их Хурлыг хүчгүйдүүлээд эхэлдэг. Байнгын хороо гэдэг бол, Улсын Их Хурал гэдэг бол Төрийн эрх барих дээд байгууллага. Тэгэхээр энэ Үндсэн хуулийн суурь зарчмаа хадгалж, Засгийн газрын салбар байгууллагууддаа хяналтаа сайн тавьж, хуулийн хэрэгжилтэд хяналт тавих чиг үүргээ сайн хэрэгжүүлж ажиллаарай гэж хэлмээр байна. 

Хоёрдугаарт бид өмнөх Засгийн өмнөх Улсын Их Хурлын сайн уламжлалуудыг сайн ажлуудыг үргэлжлүүлэх ёстой гэдгийг Раднаасэд дарга Байнга бодож явах ёстой. Төрийн ажлыг бид намчирхалгүй хийх ёстой. Төрийн ажил бол намын ажил биш. Сонгуулийн үеэр нам байна. Сонгуулийн дараа төр байна. Тэгэхээр Раднаасэд дарга шинээр томилогдож байгаа дарга өмнөх Засгийн, өмнөх Улсын Их Хурлын хуулиас баталсан сайн хуулиудыг хэрэгжүүлэх, сайн зүйлүүдийг нь үргэлжлүүлэх Монгол төрийн уламжлал ёсыг барих Монгол төрийн бодлогын үргэлжлэлийг хангах чиглэл дээр анхаарлаа тавьж ажиллаарай. Үнэхээр болж өгөхгүй байгаа амьдралтай нийцэхгүй байгаа хоорондоо зөрчилдөж байгаа хуулиудыг хуулийн заалтуудыг хүчингүй болгох өөрчлөхөөс өөр арга байхгүй гэдгийг ойлгож байна. Раднаасэд дарга Байнгын хорооны дарга учраас, Төрийн хүн болж байгаа учраас эрх барих байгууллагыг удирдах гэж байгаа учраас энэ дээр онцгойлон анхаараарай гэж хэлмээр байна. 


Эрүүгийн хууль, Эрүүгийн процессын хууль, Захиргааны ерөнхий хууль, Гэрч хохирогчийг хамгаалах тогтолцоо гээд өнгөрсөн Их Хурлын үед бол хийсэн ажил маш их байгаа. Мэдээж алдаа дутагдал бас цөөнгүй байгаа. Сайныг нь үргэлжлүүлж алдааг нь засаж яваарай гэдгийг танд хэлмээр байна. Манай салбарын байгууллагууд цагдаагийн 10 гаруй мянган цагдаа 500 гаруй прокурор, 500 гаруй шүүгч энэ хүмүүсийн амьдрал ахуй, нийгмийн баталгаа эдийн засгийн баталгаанд онцгойлон анхаарах хэрэгтэй. Төсөв батлагдах бүрд, Хууль зүйн салбарын төсөв жилээс жилд хумигдсаар орж ирсэн. Жилээс жилд багассаар орж ирсэн. Тэгэхээр бид салбарын байгууллагын хувьд энэ салбарын хэдэн хүнийхээ амьжиргааг бие даасан байдлыг шударга ёсыг тогтоох үйлсэд хувь нэмрээ оруулж байгаа энэ олон мянган хүнийг хамгаалах дэмжих ёстой гэдгийг онцгойлон захья. 

Хуулийн салбарын үндсэн ажил бол Үндсэн хуульд заасан төрийн үйл ажиллагааны үндсэн зарчим болох хууль дээдлэх ёсыг, шударга ёсыг Монгол Улсад тогтоох ёстой. Хууль зүйн сайддаа хөтлөгдөж болохгүй шүү. Бид …/минут дуусав/.

Ц.Нямдорж: -Өөр саналтай гишүүн байна уу. Байхгүй бол Раднаасэдийг Хууль зүйн байнгын хорооны даргад нэр дэвшүүлэх санал хураалт явуулъя. Санал хураалтад 12 гишүүн оролцож, 12 гишүүн дэмжсэн байна. Энэ саналыг Улсын Их Хурлын хуралдаанд хэн танилцуулах юм бэ. Мөнх-Оргил танилцуулчихсан уу. 

Ганц хоёр зүйл байна. Нэгдүгээрт сая Батзандан гишүүний ярьсныг анхаарах хэрэгтэй. 

Хоёрдугаарт хоёр тулгамдсан асуудал энд байгаа. 

ДУУНЫ БИЧЛЭГЭЭС 

БУУЛГАСАН                                               П.МЯДАГМАА
4

